
Le tche di bon veye temps
(LA CUISINE DU BON VIEUX TEMPS)

(Patois de la Montagne des Bois)

D'apres des notes prises en son temps pour rdpondre au questionnaire 17

du bureau du Glossaire des patois de la Suisse romande

par Jules SURDEZ, instituteur

e«i

I

Dains le temps on se teniait pus velantie ä tche qu'ä poille pou
lövre ; les aimoereux y trovevint taint de cares qu'cs vyint pou
s'ancoinnote. E y aivait aitot pus de piaice ; on etait tchitte d'en-
djoyie le poille ; les laives di tche se levcvint pus aises que l'es

piaitöns di poille. Et, peus, ä tche, ön n'aivait pon fate d'empare
des tchaindoiles vou des laimpes ai hoile. On breuleve des fössins
de daie, di daison vou di poingna tot boinnement; <;oli vos beil-
live prou de cherance.

On los breuleve su l'attrc di fue qu'etait des cöps ai raise de
tierre vou su riiätaitre qu'etait hcorsene de pieres ai fue vou de
carröns ; les grosses laives di tche etint pöses de piaite mains
les pieres de l'aitre etint drassies.

Tchaind c'ät que les fannes vlint fle d'aivö lus brogues ön
breuleve des cöps des etcbenates de hos bin soitches dains le
foinnta. E y aivait inne grosse täle, des longs baincs et peus des
sei les a moitan di tche. A chaimp d'l'ävie on puait rleve inne
täle, lai moesate, contre lai mureille.

Lai feumiere paichait pai in toue de bös, pai inne fente di mura
vou s'en allait se piädre dains lai graindge en pessaint entre des
piertches.

Le toue etait poetche pe des colannes, le brenie, et peus tchevie
pe le tchaipe qu'etait in lavön faissaint tchevietche vou bascule.
On le mönteve vou l'aibessieve das le tche d'aivö'inne' londge
tidge de fie suivaint l'ouere que tirieve vou lai pieudge que
tchoyait.

Le dessus di tche servessait d.e soitchou ; e y aivait doues grosses
piertches qu on y poeyait puait) bote de traivie les bätons

pou saitchi lai tchiaie qu'ön-/.-y diait les bätons vou
les piertcbates de lai tchiaie vou les tchechieles. Pou les descen-
dre di soitchou vou les y rebote ön djoyessait lai foertcliate vou
foertche de lai tchiaie : les doux ecoinnöns aivint doux ecoinnelas
l>ou cngole vou enfoertcliie les bätons.

Le pus soevent e y aivait doux crämeilles que pendevint devies
dessus de le piaitinne de Taitre vou cöntrefue et peus qu'etint set
en bos, set en fie. Les crämeilles de fie aivint des aines ronds, des
boeches que faissint tchinne. Le bout de dedos aivait in coertchat
pou-z-y pendre les mairmites. A bout de dessus de lai tidge de fie
e y aivait doux coertchats que servessint ai mönte lai mairmite
dains lai boeche qu'ön desirieve pou aivoi lai hätou qu'ön viait
pou lä mairmite. Le bout de dessus di crämeille aivait in
coertchat que s'aicoertchieve ai lai piörtche di crämeille.

Les crämeilles de bos etint de doues pieces aivö.in coulet de bos
qu'etait fixe (— que teniait) ai lai bretche de dessus. Cete de
dedos s'enfleve dains ci coulet; eile aivait des crans qu'ön puait
monte vou bessie dedains le coulet. Dains le b6 se troveve le fie
qu'aivait in coertchat pou aicoertchie les mairmites. E y aivait
des cöps, mains pön en tus, des poetche-crämeilles que se moin-
nevint (mobiles).

Dains les tches ai vote, lai feumiere paichait ä devaint l'hoeu,
pai le petchus de lai feumiere; dains les tches ai piaintchie (plafond

de perches) elle se predjait dains lai graindge; ces qu'aivint
le moyint möntevint des toues de bös ai quaitre cäres en röndins.
Les grosses ailömbrates y nitchievint.

On pendeve les mairmites et peus les tchädieres ä crämeille
mains ön botöve les tchaisses su in trepie qu'aivait troues pies,
in choiche et inne coue. A chaimp di metra lai tenate — lai soille
d'äve — etait aitot pöse sus inne souetche de trepie. Ii n'y aivait
que les tot retches qu'aivint des foinnas de fönte qu'ön-z-y diait
foinnas de fie.

II
On fregoinneve les ceindres, les braises, les braisates, d'aivöt le

fregön ; ön empreniait le fue d'aivo des soeufrates ; dains le temps
c'etait d'aivö d'lai madou, di tchairpi de goille vou de bourrelas
de tröntchas, le briquet et peus lai piere ai fue. Les feumous pre-
nyint inne braise d'aivö les pincates; ön poetchcve les braises
d'aivö le boinnö tchaind c'etait tot In braiset pou faire di tchair-
bön en les etöffaint dains inne veye mairmite. On raittisie le fue
d'aivö le tire-braise; el airait fayu voue viroillie les eplues! Que
chaime! que raivou c'etait! Pou que le bos breülösse aise (— pou
qu'ö puösse faire aise pou breüle) ön le posöve su l'aindie. On,
chouecheve le fue d'aivö le chouechat di fue. Tchaind ö y aivait
trap de ceindres ön les embruait dains le ceindrie.

Tchaind les ceindres se trovant crötelöes le maitin Q'ät sinne de
moue dains lai mäsön. E n'y ait djemais de feumiere sains fue.'
Tchaind Q'ät que le bos tapoille, Q'ät sinne de retchaindge de
temps. Se les metchainnes langues breftlevint cment le fue, le
tchairbon se beillerait pou ren.

Tchaind Q'ät que lai feumiere se trlnne pai tierre, tchaind Q'ät
qu'elle redescend di touö dains le tchä, tchaind Q'ät que l'ouere
tire dains le toue, tchaind Q'ät que le tchu d'inne mairmite öplue,

tevant aimönt le toue, tchaind lai seutc-he (suie) tchoit di toue,
tchaind g'ät qu'inne airniere tchoit dains lai soille de l'äve,
tchaind lai chaime monte en viorbe (spirale), tchaind g'ät que
lai feumiere demoöre en petetes nues devies-dessus di toit, tchaind
,lai seutche di canal di foe prend fue, tot goli g'ät des sinnes de
pieudje, des sinnes de peut temps. S'ön lesse bruätre trop long-
temps de l'äve dains lai mairmite, ön fait encoe seuffie de pus les
pores aimes en pönne. S'ön caque trap foue lai pouetclie di tche
vou di poille ön fait ai puere les aimes en pönne. Tchaind g'ät que
lai feumiere vai droit aimont le toue, g'ät sinne de be temps... At-
ce des voirtes At-ce des mentes C'ät des dires de nos veyes
dgens. I n'en prends, y n'en bote...

III
E y aivait des mairmites ai ainses que se pendevlnt ä crämeille;

e y n'aivait ai troues pies. On maniueve les tchevesses d'aivö lai
bniche pou ne se pön breüle. Le tchädiron etait inne lairdge mairmite

pön hin fönde; les petets etint des tchädirnas. Pou faire les
fricots ön djoyössait les tchädiröns en seutche; eis etint painsus
et peu retroicis ä bout dessus. Le tchaisset aivait In tchevessa, inne
couate, troue tcliaimhates ; ön-z-y retchädeve les pommes de tierre.
Les tchaissets pou tcheure le laice que n'aivint pön de tchaimbes
ön les poseye sus le trepie. On aivait encoe des poetchöns (poeles),
des poetchenas (poelons), le tchaissota de lai gresse de soulö.

E y aivait doue souetches de cäquelons en tierre pou tcheure
des ues et peu des caqueloinnas ; eis aiv'int tus inne coue — et
pcus des cüps troues tchaimbes — in tchevesse vou tchevessa,
doucs ainses vou ainsates, inne coue vou couate; es n'aivint pön,
aide de pies.

IV
Lai soille de l'äve — lai tenate — etait en hos; les ses ötint des

petetes soil les qu'ön poötclieve ai brais d'aivö doues ainses vou
doux ronds petclius. On poetcheve lai grosse soille de l'äve tchaind
eile etait piönne d'aivö doux feüsses et peus le hatna que trövoi-
chieve d'inne ainse ai l'ätre. On lai boutchieve ä tche d'aivö In
tchevesse de bos pou que lai seutche (suie) vou le tcheni ne
tchoyöss'int pön dedains. Le fond des soilles, des soillas, des soil-
letas, des ses, des selas, etait djerdjalös cment les tonoilles et peus
les bossas pou teni les douves. Les douves de lai tenate de l'äve
etint teni ai lai fois pai des choiches en bos; pus taid ön les (fais-
sön en fie. On reduait lai mainctjete et peus le boire es poues
dains le soilla ä poue. On poetcheve ai maindgie es poues d'aivö
inne meltre, inne souetclie de soilla d'aivö inne douve ä moitan
pus bäte que les ätres, poiehie d'In petchus que faissait ainse. Le
soilleta pissera etait dos le le dains l'alcofre; c'etait In petöt
soilla en hos pou pissie dedains. Les ses etint des petets soilletas
et peus les selas des petets ses. Le laive-mains ötait In petet soilleta

rönd ou en ue (ovale). Ces qu'aiv'int le moyln, en piaice de

tchaind c'ät qu'ö pait des eplues ioeu di toue, que les eplues rnön-
laive-mains aivint des aindieres en Ijüs et des cöps en couvre.
Ces de couvre etint foermes ensön d'aivö in betche en saivu. Elles
etint pendues sus l'ävie en in poetche-crämeille que se puait moin-
ne de gouetche ai droite.

Le pus gros moubye di tche etait le metra. E y aivait des pier-
tchates pou y aippue les aisements qu'ön ne boteve pön ai boe-
chön. A metra des chires, des gros, e y aivait des cöps in petet bif-
fat ä bout po y bote les rechtes. Dains l'ensön ön raissieve des en-
crannes pou y pendre les tchaisses. Ees tchädiröns et peus les
tchädirons de couvre se botevint dessus. ün les djoyesseve pour y
rötcheure le voirdjöu vou vinnaigre de beutchin, pou faire di fro-
maidge de fanne — di bön seret, di bön maitön —, de lai caincoil-
late de Bouergoingnön. Les metfäs (rayons) de dedos etint bin
pus lairdges que les ätres pou y bote les ses de l'äve, les mötches
de pain, les cäquelles de laice. Les mötras pus etroits de dessus
aivint des batons devaint, in pos pus häts, pou y aippue les piai-
tes, les piaitlas, les aissietes. Tot goli aivait ai nöm le metra di
tche. On-z-y boteve des cöps des cruches en tierre, (Vos saites
qu'en in imbecile en y dit encoe : « T'es böte ement inne cruche),
des cäquelles (c'etait des ctcheyes pou le laice), les etcheyes et

peus les etcheyates en fie vou en tierre pou le cafö, les tölates des
afaints. On diait : le tchu, lai live de l'etcheye. On voyait encoe
su le metra le piaite di beurre, les potas et potnias en tierre vou
en töle, le crinmie vou pota de lai crinmc, le pota di mie, le pota
di sirop vou de lai melasse, le pota di beurre (des cöps que ces-
ci qu'ön les boteve dessus in metra de lai tcliaive), lai tliöliere
vou pota di the, lai cafetiere vou pota di cafe, le ballon de lai so-

pe qu'ön y dit mitenaint sopiere. Les ballöns de lai sope etint pus
häts, pus painsus, en fie vou en tierre.

Sus le metra vou pendus ä mura e y aivait des tenoueres ;

c'etaient des lavöns bin piainnes, qu'aivint inne empoingnate,
des cöps in maindge poichie pou les pendre. Lai tenouere des
hierbates etait inne petöte tenouere qu'ön djoyössait pou'tchepie
lai mnu.iie d'aivöt le-tchepiou ou mnujou. On tchaipieve dinse
lai le pore, les brätelles, le pierchi, le cerfeuil, les oingnöns, les äs,
lai nccussiate (de lai rceujiälede tchmtchi) de lai roejiäle
prevedge). On puait aitot pare le gros coute qu'ön djoyessait pus
velantie pou teillie le bacon laid) ä toue; c'etait in coute
droit que ne se chösait pön. Pou l'ouetcliaindje — di toötche fait
d'aivö lai paite di pain — e feyait les grosses tenoueres des
ouetchaindjes. E föyait aitot des tenoueres pou le toötche qu'e-
tait di toöche fi'n, di toetchö des beniessons öt peus pou lai soit-
chate qu'etait di mince toetchö ä beurre que gremeve en le main-
dgeaint. Les chires, en piaice de tenoueres aivint des töles ai toet-
ches, des röndes piaques. On faissait les brecös d'aivö le fie des
breces. Pou goli ön aipointieve inne paite prou chaire; ön lai pre-
niait d'aivö inne tchelie ; ön lai revoicheve sus inne des mait-
choueres di fie qu'ön chösait; ön boteve tcheüro dedains in be
fue chai, ement pour le toetche de djue.

V

L'ävie etait inne grosse pierre cle teille creuyie ; tchaind Q'ät qu'ö
v n'aivait doux l'ün sus Lätre, le pus petet etait l'ävia. Ey aivait
aide sus l'ävie in toertchon de raicinnes, de goilles vou de fie. Le
rönde etait in lairdge se an bos, vouere fönd, pou relaive les
aisements, les etcheyes le maitin.les aissietes et peus les piaites
ä mede. Pou essue vou panne les aisements ön aivait in pannou
esquepres. On les boteve epurie dains in epurou : c'etait inne
souetche de crela en tierre vou en töle. L'äve, lai relaivure, puint
couere pai le petchus de l'ävie.

VI

Le poutri etait pendu ä mura ; ön y aicoertchieve le baissin, lai
poutiere (grande poche), les poutrates (pocbes), l'etchmouere (ecu-
moire), le graippin (grosse foertchate ai doue ecouenes) pou reti-
rie lai tchiai, le mouesserle, qu'etait inne pale d'aivö Inmaind-
ge pou remue dains les tchaisses.

E y n'aivait, mains vouere, qu'aivint inne socriere (inne etcheye
pou le socre (chaipie).

Dains lai tirate de lai gi osse Uile di tche vou les tirates di tche
ön l'ctropeve le coutö droit, les coutes de service, le coute chösa
(de baigate), les foertchates ai doux, troues vou quaitre coin-
nons, qu'ön teniait pai lai coue, lai grosse foertchate ai deco-

pe qu'aivait in maindje, les tchelies ai sope (ön n'en voyait
pön encoe ai cafe) qu'aivint in poetchön et inne coue.

E y aivait aitot des coutes ai briquets pou brique sus lai piere
ai fue pou empare l'aimaidou pou empare lai pipe. Les bes coutes

de baigate aivint des almt'les, les cötes di maindje, les res-
soues, inne pendouere pou les etetchie, inne raissate, inne lain-
Cate, in genif, in traire, in pöngon, inne aidyeuye de tchairtön et

peus des rises.

VII

Oil voidjeve lai sä dains inne saliere en bos vou en töle qu'aivait

In tchevesse et peus inne pendouere pou lai pendre ä mura.
L'airmere di tche etait de pair le vou ä metra ; c'etait In petet

biffat que n'aivait qu'inne pouetcbe, d'aivö des metras (rayons).
On s'essuait les mains ä panne-mains, d'aivö inne serpiere

ön pannait les moeyes.
On boteve les soeufrates (aillumates) ä sa dains lai caboinnate

di mura vies l'hät-aitre. On breuleve des cöps des eclieröns dains
le foinnta pou echerie le tche.- C'etaient des etchenates de saipin,
de fiate, de Ii vou de toillie. Dains les cötes di Doubs ön faissait
les fayes en tia mains ai lai Montaigne ön les faissait d'aivö
des etchenates.

VIII
(^'ät le reehe-toue que röteve lai seutche di toue d'aivö inne

rchate.
Le tchevösse di toue s'aippeelve aitot' in toinne-ouere; e se cliö-

sait d'aivö inne piertche vou in fi d'airtchä.
Y ai rebie de dire que dains le biffat, sus les metras, ön y bo-

teve les louvrou di pain; in louvrou c'etait inne soille beche,
bin propre, ai doues ainses pou y bote inne mötche; e y n'ai
qu'aimmevint meux des painneras en aivins, les painneras di
pain. Les röndlas etint des souetches de louvrou, bös, sains ainses,

que servessint pou totes souetches d'eusaidges, pou y bote des

legümmes, etc.
Dains in care di tche ön voyait aide inne raimesse sus lai creu-

piöle ; les ecoues etint faites d'aivö de lai daid de saipin, des rains
de boule vou de tchievre ai fue. En in ätre cäre e y aivait lai beye
di tche pou tchaipie le bos d'aivö l'haitchate; ön decopeve les
öcheröns d'aivö inne chärpe (serpe).

Lai tchaimpainne di foe, c'etait lai ceutche di foe.
Le touö ötait tot en bös; c'etait inne ceutche, in gros l'embos-

son en bos. Pou cevie le toinne-ouere dit toue e y aivait in poids,
inne piere et peus pou le chore in fi d'airtchä cment y l'ais dje
dit vou inne couedje de tchainne.

On pendeve aitot ä chaimp di poutri vou ä poutri minme, in
embossou, in rösoyou pou rösoyie le poille, in röla ai paite, le
tchyä pou ecraise les pommes de tierre, le fie des raives pou
rifö les raives, les tchox-raives, les gairates, les retis, le rouene.

Y n'ais pön encoe djäsc di coulou pou coule le laice d'aivö inne
goille, des fis de veliere vou des raicinnes de colou.

Le gainivet etait in gros coute droit ai almele lame) fouer-
djie.

Les selles di tche etint faites d'aivö in lavön deme-rönd aivö
in petchus emme et peus troues tchaimbes empiques.

Lai tälate di tche resanneve inne moesate de coedjinnie;
c'etait quaitre tchaimbes empiques dains in lavön. ;

IX

Ey n'aivait qu'aivlnt des cafetieres en lotön, des bouetes ai cafö
et peus des melins ai cafe. Les cafetieres en lotön vou en tierre,,
vou en töle, etint bömbees, röndes ä fond; elles aivint In tche-
vössa (y viös quasi dire In bouetcheille) pendu d'aivö inne tchair-
niere ai lai rabe de lai cafetiere ; ön voicheve pai lai golate.

Les tchaisses, vou les mairmites di laicö etint en lotön, pou
les chires, en fie pou les pöres dgens. Le baissin de lai soille
pou boire l'äve etait aitot en couvre. Derrie l'aitre, cöntre lai
mureille, e y aivait inne grosse piaitinne, le cöntre-fue.

Pus tait ön faissön des toues en piere, en tou vou en pieres
rosses; mitnaint ön les fait tot en carröns.

Lai gouerdge di foinna de piere di poille et peus lai gouerdge
di foe beillievint ä tche das voc q'ät qu e s'etchädevint.

X

Y crais qu'y en ai prou dit li-dessus; das qu'y en airais 'in pö
rcbie, e n'y ai pön graind donnaidge.

A djoö d'adjd'hceu les tchös des pus pöres dgens sönt ai lai
mode; e y ai des planelies pai tierre en piaice de laives; e n'y ai
pus d'aitres, pus de crftmeilles pus d'aindies; lai feumiere ne pait
pus pai inne fente de lai mureile ft l'hceus de devaint, ni dains
lai graindge. Les toes de bös, de tou, ne se trovant pus en piepe
inne taitche.

E ne m'ät pön grie de tot coli mains y trove que mitenaint les
dgens ne bacoinnant pus aisse scevent que de mon temps. E vos
airait feyu voue le bacön (— fiöse de laid) que pendait ft soit-
chou, les tchaimböns, les päles, les cötinnes, les aindoeyes, les
baidjöles, de ein chex poues an lai fois. Mitenaint, tchaind (j'ftt
qu'ön ön in marlie poue ft toue, ön se retend dje ement des gros
(•hires.

Et peus, e faissait se bön lövre ft tche ; ce qu'ön en puait re-
conte djinque ft derrie di lövre aivaint de pare le reusseunion!
Mitenaint, ft poille, e fait trap chal, les lövrous ne saint pus
quoi dire. F.t peus, q'ät ces pöres aimoereux qu'y piains po tot de
bön. Dains les coinnas di tche es pui'nt se resserre ai lu sö, niün
n'y voyait i-an. S'e boudgeant mitenaint ran que le bout di petet
glinglin (auriculaire) voili les veyes que yos cbörant des ceuyes,
ement des pouetches de graindge.

Ma foi, coli ne me fait ran de veni veye, e ne fait pus bön
ctre djuene!

i.es Bois, 29 juin 1925.

